
KANTONALNI SUD NOVI TRAVNIK

U IME FEDERACIJE BOSNE I HERCEGOVINE

Kantonalni sud Novi Travnik, u vijeću sastavljenom od sudaca: Mehmedalija Huseinović kao predsjednik vijeća te Darmina Avdić i Mirjane Grubešić kao članova vijeća, uz sudjelovanje zapisničara Ivane Čorić, u krivičnom predmetu protiv optuženog Jasmina Handžić, zbog krivičnog djela Teško krivično djelo protiv sigurnosti javnog prometa iz čl. 336. stav 2. u vezi sa čl. 332. stav 1. KZ F BiH, odlučujući po optužnici Kantonalnog tužilaštva Travnik br. T06 0 KT 0000821 10 od 06.04.2010. godine, na glavnom i javnom pretresu održanom dana 30.09.2010. godine u prisustvu kantonalnog tužitelja Mije Dujmović, optuženog Jasmina Handžić i njegovog branitelja advokata Fahrudina Imamović, donio je, a 01.10.2010. godine i javno objavio slijedeću: 
P R E S U D U

Optuženi: JASMIN HANDŽIĆ, zv.“Java“, sin Izeta i majke Nihade, rođene Kozica, rođen 02.04.1988. godine u Visokom, nastanjen u naselju Višnjica bb., općina Kiseljak, Bošnjak,državljanin BiH, JMBG;0204988174135, po zanimanju automehaničar, nezaposlen, neoženjen, bez djece, završio SSS, vojsku nije služio, vodi se u VE općina Kiseljak, nije odlikovan, srednjeg imovnog stanja, neosuđivan.
K R I V   J E 
što je:

Dana 27.11.2009 godine u 10,40 sati, na regionalnom putu Fojnica-Fojničko raskrižje, u mjestu Nadbare, općina Fojnica, ugrozio javni promet, upravljajući PMV marke „Golf II“, reg.oznaka 945-K-319, krečući se u smjeru Kiseljaka, u kojem vozilu na mjestu suvozaća se nalazio Irvis Neslanović, pa je suprotno odredbama čl.44 st.1, čl.57 i čl.61 toč.1 i 5 Zakona o osnovama bezbjednosti saobraćaja na putevima u BiH, krečući se brzinom većom od dozvoljene, 80 km/h, koja brzina je ograničena saobraćajnim znakom do 50 km/h, te je vozilom ušao u oštru nepreglednu desnu krivinu, gdje je preticanje vozila zabranjeno, gdje je na kolovozu izvučena puna uzdužna linija, preuzeo radnju preticanja kolonu vozila  koja su se kretala ispred vozila kojim je upravljao,  prešao na suprotnu stranu,  iako je bio svjestan da time može izazvati opasnost za druge sudionike u prometu, pristajući na tu opasnost te kada je primjetio vozilo marke „Kombi“, koje se kretalo iz suprotnog smjera, bio primoran u oštrom luku vozilo vratiti na desnu kolovoznu traku, a da se nije uvjerio da može ponovno zauzeti položaj na saobraćajnoj traci kojom se kretao prije preticanja, bez ometanja i ugrožavanja ostalih učesnika u saobračaju, usljed čega je izgubio kontrolu upravljanja, koje je iskliznulo sa kolovoza na desnu stranu, radi čega je došlo do prevrtanja, usljed čega je oštećeni Irvis Neslanović zadobio teške tjelesne ozljede u vidu razderno nagnjećne rane prednjeg dijela lobanjskog dijela glave sa otvorenim – većim dijelom utisnutim prijelomima odnosnog dijela krova lobanje širenjem prijeloma na okolne kosti krova, kao i baze lobanje, poglavito lijevo, rascjepom tvrde ovojnice lijevo čeono, lakim izlijevom krvi ispod tvrde ovojnice u predjelu lijeve polutine velikog mozga, utisnućem koštanih fragmenata u tkivo lijevog čeonog i tjemenog režnja, nagnječenjem tkiva mozga i izlijevom krvi u moždani komorni sistem, prijelom drška grudne kosti, prijelom desne ključnjaće, prijelome stražnjih dijelova 10-tog i 11-tog desnog rebra sa prodorima okrajaka u grudnu duplju „Nabodom“ tkiva donjeg režnja desnog pluća sa obimnim izlijevom krvi u desnu prsnu duplju, prijelom trupa drugog grudnog kralješka, višestruki rascjepi čahure i tkiva slezene sa krvarenjem u trbušnu duplju, brojne rezne rane kože lica, pretežno lijevo polukružnu ranu razderinu središnjeg čeonog dijela glave, lijevog jagodičnog predjela i lijeve polovice donje usne, nagnječenje kože čela i lijevog obraznog dijela lica, brojne ogrebotine kože oba ramena, prednje i stražnje strane prsnog koša, brojne oguljotine kože lijeve polovice, prednje trbušne stijenke, prednje strane srednje trećine obje potkoljenice, koje su prouzročile oštećenja za po život važnih centara u mozgu, jakog, naglog i obimnog krvarenja u desnu prsnu i trbušnu duplju, usljed čega je preminuo na licu mjesta.

Čime da je počinio krivično djelo „teška krivična djela protiv sigurnosti javnog prometa“ iz čl. 336 st. 2 u vezi sa čl. 332 st.1 KZ F BiH
Pa ga sud primjenom zakonskih odredbi kao i uz primjenu odredaba čl. 42, čl. 43, čl. 49 KZ F BiH za počinjeno krivično djelo 

O S U Đ U J E 

Na kaznu zatvora u trajanju  od jedne (1) godine.
Na temelju odredbe čl. 77. KZ F BiH i čl. 300. stav 1. tačka e) ZKP F BiH optuženom se izriče mjera sigurnosti zabrane upravljanja motornim vozilom B kategorije u trajanju od jedne godine računajući od pravomoćnosti sudske presude. 

Temeljem odredbi čl. 212. stav 3. ZKP F BiH oštećena Sabina Biogoradlija se radi ostvarivanja imovinsko pravog zahtjeva u cijelosti upućuje na parnični postupak. 

Temeljem odredbi čl. 202. stav 1. ZKP F BiH optuženi se obavezue da snosi troškove krivičnog postupka, a konačna visina troškova će biti naknadno utvrđena posebnim rješenjem predsjednika vijeća, uz obavezu optuženog da plati paušal u iznosu od 70,00 KM. 

Zapisničar                                                                        Predsjednik vijeća-sudac

Ivana Čorić                                                                        Mehmedalija Huseinović

